
ANNOTASIYA: Mehnat bozorini optimallashtirish masalalari ko‘rib chiqishda 

xususan, mehnat bozoridagi tendensiyalarni oldindan aniqlash va real vaqt monitoring 

tizimlaridan foydalanishning ahamiyati tahlil qilinadi. Zamonaviy iqtisodiyotda mehnat 

bozori barqarorligini ta’minlashda dinamik o‘zgarishlar va ularga moslashishning 

zarurligi qayd etiladi. Bundan tashqari real vaqt monitoring tizimlari yordamida mehnat 

resurslarini samarali boshqarish, ishchi kuchiga bo‘lgan talab va taklif o‘rtasidagi 

muvozanatni ta’minlash masalalari o‘rganilgan.  

АННОТАЦИЯ: При рассмотрении вопросов оптимизации рынка труда, в 

частности, анализируется важность использования систем мониторинга в 

режиме реального времени и раннего выявления тенденций на рынке труда. 

Динамичные изменения и необходимость адаптации к ним отмечаются в 

современной экономике в обеспечении стабильности рынка труда. Кроме того, с 

помощью систем мониторинга в режиме реального времени изучались вопросы 

эффективного управления трудовыми ресурсами, обеспечения баланса между 

спросом и предложением рабочей силы. 

ANNOTATION: When considering issues of optimizing the labor market, in 

particular, the importance of using real-time monitoring systems and early identification 

of trends in the labor market is analyzed. Dynamic changes and the need to adapt to them 

are noted in the modern economy in ensuring the stability of the labor market. In 

addition, with the help of real-time monitoring systems, issues of effective labor resource 

management, ensuring a balance between demand and supply of labor were studied. 

Mehnat bozorini optimallashtirishning zamonaviy uslublarining umumiy 

ahamiyatining zamonaviy uslubiyotlar orqali barqaror rivojlanish va bandlikni oshirishga 

erishish hamda mehnat bozorini optimallashtirish bugungi kunda dolzarb masala 

hisoblanadi, chunki mehnat bozori iqtisodiy barqarorlik va aholi farovonligini 

ta’minlashda asosiy o‘rin tutadi. Rivojlanayotgan texnologiyalar, raqamlashtirish va 

sun’iy intellekt sohalaridagi o‘zgarishlar mehnat bozoriga sezilarli ta’sir ko‘rsatmoqda. 

mailto:aralov.gayrat12131988@gmail.com


European science international conference: 

MODERN EDUCATIONAL SYSTEM AND INNOVATIVE TEACHING SOLUTIONS

154 
 

Ayniqsa, raqamli iqtisodiyot va avtomatlashtirilgan tizimlar rivojlanishi ish 

o‘rinlariga yangi talablarni keltirib chiqarmoqda va mehnat resurslariga qo‘yiladigan 

talablar o‘zgarib bormoqda. Yuqori malakali ishchi kuchiga bo‘lgan ehtiyoj ortib 

borayotgani sababli ta’lim va kasbiy malaka oshirish dasturlarining ahamiyati oshdi. 

Mehnat bozorida talab va taklif o‘rtasidagi muvozanatni saqlash, qisqa muddatli va bo‘sh 

ish o‘rinlarini yaratish, ijtimoiy himoya tizimlarini kuchaytirish kabi chora-tadbirlar 

mehnat bozorining barqarorligini ta’minlashda muhim hisoblanadi. 

Shu bilan birga, ijtimoiy tenglikni qo‘llab-quvvatlash, ayollar va yoshlar uchun ish 

imkoniyatlarini kengaytirish, iqtisodiy imkoniyatlarni har bir hududda teng taqsimlash 

masalalari ham mehnat bozorini optimallashtirishni talab etmoqda. Mazkur yechimlar 

orqali milliy iqtisodiy rivojlanishni ta’minlash, ijtimoiy farovonlikni oshirish va 

barqarorlikka erishish mumkin. Zamonaviy uslubiyotlardan foydalanish mehnat bozorida 

samaradorlikni oshirish va iqtisodiy o‘sishni tezlashtirishga katta ta’sir ko‘rsatadi. 

Raqamlashtirish, sun’iy intellekt, avtomatlashtirish va platforma iqtisodiyoti kabi 

zamonaviy texnologiyalar orqali mehnat bozoridagi talab va taklifni aniqlash, ishchi 

kuchi ehtiyojlarini prognoz qilish, va bandlik darajasini oshirish imkoniyatlari kengayadi. 

Zamonaviy uslubiyotlar iqtisodiy rivojlanishni qo‘llab-quvvatlash orqali milliy 

iqtisodiyotning raqobatbardoshligini oshiradi va bandlik imkoniyatlarini kengaytiradi. 

Raqamlashtirish yordamida mehnat bozoridagi katta hajmdagi ma’lumotlarni tahlil qilish 

va ishchi kuchiga bo‘lgan ehtiyojni prognoz qilish samaradorligi oshadi. Katta 

ma’lumotlarni qayta ishlash texnologiyalari orqali mavjud ish o‘rinlari, ishchi kuchining 

malaka darajasi, soha va hududlarga ko‘ra talab o‘zgarishlari haqidagi batafsil tahlillar 

amalga oshiriladi. Ushbu tahlillar asosida mehnat bozoridagi yangi talablar aniq bashorat 

qilinadi va ularni qondirish uchun zaruriy choralar belgilab olinadi. 

Natijada, raqamlashtirish vositasida olingan tahlillar mehnat bozorining talablariga 

mos kadrlarni tezkor tayyorlash va bozorga yo‘naltirishda samaradorlikni oshiradi va 

iqtisodiy barqarorlikni ta’minlaydi. Sun’iy intellekt (SI) texnologiyalari yordamida 

mehnat bozoridagi ehtiyojlarni tez va aniq aniqlash, shuningdek, bandlik darajasini 

oshirish imkoniyati mavjud. SI algoritmlari katta hajmdagi ma’lumotlarni qayta ishlash 

va tahlil qilish orqali ishchi kuchiga bo‘lgan talabni aniq bashorat qilishi va bozor 

ehtiyojlariga mos ishchi kuchini yo‘naltirishni optimallashtirishi mumkinligini ko’rsatadi 

hamda bandlikni oshirish va ishchi kuchi resurslaridan samarali foydalanishda muhim 

ahamiyatga ega bo‘lib, u mehnat bozorida talab va taklif o‘rtasidagi muvozanatni 

ta’minlashga katta yordam beradi. 

Mehnat bozorini optimallashtirishda bozor tendensiyalarini oldindan aniqlash va real 

vaqt monitoring tizimlaridan foydalanish katta ahamiyatga ega. Ushbu yondashuvlar 

mehnat bozoridagi talab va taklif o‘zgarishlarini tezkor kuzatib borish va ularga mos 

ravishda chora-tadbirlar ko‘rishga imkon beradi. 

Bozor talabini prognoz qilish orqali 

mehnat bozorida kelajakdagi talabni 

oldindan aniqlash va tegishli 

yo‘nalishlarni belgilash imkonini beradi. 

Bu usul ishlab chiqarish va xizmat 

ko‘rsatish sohalarida yangi ish 

o‘rinlarini yaratish uchun zarur 

choralarni ko‘rishga yordam beradi. 

 
Real vaqt monitoring tizimlari 

mehnat bozoridagi bandlik darajasini 

doimiy kuzatib borish imkoniyatini 

beradi. Bandlik darajasidagi 

o‘zgarishlarni real vaqt rejimida 

kuzatish va tahlil qilish orqali iqtisodiy 

barqarorlikka erishish va tezkor qarorlar 

qabul qilishga yordam beradi. 

 

Mehnat bozorida talab va taklif o‘rtasidagi muvozanatni saqlash iqtisodiy barqarorlik 

va bandlikni oshirishda muhim ahamiyatga ega. Prognoz qilish usullari yordamida talab 

va taklifning kelajakdagi o‘zgarishlarini oldindan aniqlash va ularga mos chora-

tadbirlarni amalga oshirish mumkin. Bu jarayon ishchi kuchini zaruriy sohalarga to‘g‘ri 

yo‘naltirish va bozor ehtiyojlariga moslashishga yordam beradi. 

 
Talab va taklif o‘rtasidagi muvozanatni 

prognoz qilish orqali ish o‘rinlarini to‘g‘ri 

rejalashtirish va yangi ishchi kuchi talabini 

bashorat qilish mumkin. Bu usul bozor 

o‘zgarishlariga mos ravishda ishchilarni o‘z 

vaqtida tayyorlash va bandlikni oshirish 

imkoniyatini beradi. 

 
Prognoz qilish natijasida talab va taklif 

o‘rtasida ortish yoki kamlik yuzaga kelgan 

holatlarni aniqlash mumkin. Bu esa qaysi 

sohalarda ish o‘rinlarini ko‘paytirish yoki 

mehnat resurslarini taqsimlashga ehtiyoj 

borligini belgilaydi va bozorning 

barqarorligini ta'minlashga xizmat qiladi. 

